Historia dun patrimonio educativo:
a coleccion visitable do 1ES Lucus Augusti

Antonio Prado Gomez

A instalacion dun modelo de ensino publico neste pais
€ consecuencia da implantaciéon do Estado liberal que,
inspirado nas ideas revolucionarias francesas, comezou
a desenarse a partir da primeira Constitucion aprobada
en Cadiz en marzo de 1812. Nese primeiro regulamento
liberal, o Titulo IX aparecia dedicado a instruciéon publica,
e nel advertiase que se crearian en toda a nacién os
centrosnecesarios paragarantiroseudesenvolvemento,
e se defenderian as condicidons de uniformidade e
liberdade como requisitos constitucionais basicos. Eses
principios, xunto co de gratuidade, volvian a recollerse
no Proyecto de decreto para arreglo general de la
ensenanza publica de 7 de marzo de 1814, que quedou
abortado polo restablecemento do absolutismo coa
volta de Fernando VIl ese mesmo ano. No artigo 29 do
citado Proxecto advertiase que cada establecemento
de ensino secundario deberia disponer dunha biblioteca
publica, dun gabinete de historia natural tamén publico,
e doutro de instrumentos de fisica e modelos de
maquinas, ademais contar con salas para debuxo e un
xardin para practicas de botanica e agricultura.

Cando, tras o primeiro periodo absolutista fernandino,
o Trienio permita a recuperacion das ideas liberais,
procederase & aprobacion polas reinstauradas Cortes,
0 29 de xuno de 1821, dun Reglamento General de
Instruccion Publica. No Titulo Il deste advertiase
que a segunda ensinanza que aqui nos interesa,
desenvolveriase en establecementos aos que se
lles daria, repetindo as recomendaciéns de 1814, o
nome de Universidades de provincia (art. 22). A eses
establecementos dotariaselles cunha biblioteca publica,
unha escola de debuxo, un laboratorio quimico, un
gabinete de fisica, outro de historia natural e produtos
industriais, outro de modelos de maquinas, un xardin
boténico e un terreo destinado a agricultura préactica
(art.28). En consecuencia, 0 equipamento de todas
estas dependencias implicaba unha serie de dotaciéns
que pasarian a ser patrimonio dos centros.

Boletin da Asociacién de

Apartirde 1833, oliberalismo asentouse definitivamente
en Espana e con el o modelo de ensino publico. Asi,
0 4 de agosto de 1836, Angel de Saavedra, o duque
de Rivas, conseguia a aprobaciéon do Real Decreto
que recollia un Plan General de Instruccion Publica,
Nno que se reorganizaban os tres niveis educativos
clasicos —primario, secundario e universitario— e no
que, por primeira vez, se daba o nome de [nstitutos
aos establecementos nos que se impartiria a instrucion
secundaria (art. 29). A partir dese momento, empezaron
a instalarse institutos nas principais cidades espanolas,
€ esa iniciativa concretouse na de Lugo coa aprobacion
da Orde de 30 de novembro de 1842, pola que se
creaba un instituto de segunda ensinanza para o curso
seguinte 1843-44.

A mediados do século XIX a organizaciéon do sistema
educativo motivard a aprobacién de dous novos
regulamentos, mais amplos que os anteriores, e que
dedican atencién particular ao nivel intermedio da
ensinanza. O primeiro serd o Real Decreto de 17 de
setembro de 1845 no que se aprobaba o Plan general
de estudios cofecido como Lei Pidal, polo nome
do ministro que a impulsou. Por ese regulamento
as provincias quedaban encargadas do sostemento
dos Institutos e, polo tanto, eran as deputaciéns as
responsables de garantir o seu funcionamento. Para
asentar estes centros preferiase a capital da provincia,
ainda que nalgun caso foi aceptada outra situacién,
como pasaria no instituto lucense entre 1848 e 1862,
anos nos que funcionaria en Monforte de Lemos. A
pesar da atencién que dedica a outros aspectos como
ao do profesorado ou ao do réxime interior dos centros
docentes, a Lei Pidal non concreta a dotacion material
que requiririan, ainda que parece obvio que & hora de
impartir certas materias como a Fisica, a Quimica, a
Historia Natural ou a Xeografia, era necesario contar
co instrumental e cos complementos indispensables,
ademais do regulamentado libro de texto. De feito,

Libros de matricula, mediados do século XIX

unha Circular de 15 de setembro de 1846 previa que
os Institutos adquirisen o material cientifico necesario
para o ensino das ciencias fisico-naturais, e unha RO.
posterior de 10 de abril ordendballes completar os
gabinetes de Fisica e Quimica e, a tal fin, remitiaselles
un catélogo informativo. Ainda mais explicito era o Titulo
VI da seccién terceira do Regulamento para execucion
da Lei (artigos 171, 172 e 173), que concretaba os
medios materiais de instrucién con que debian contar
os establecementos publicos de ensinanza: aulas
capaces e ventiladas; biblioteca e arquivo; colecciéon de
soélidos para Xeometria; globos e mapas para Xeografia;
cadros sindpticos para Historia; teodolitos, planchetas
e outros instrumentos para o ensino da Xeometria

Practica; aparatos de Fisica e Quimica organizados en
gabinetes e laboratorios; unha coleccion de Mineraloxia
e outra de Zooloxia que incluise laminas; e por fin, un
xardin botéanico e un herbario.

O segundo regulamento ao que faciamos referencia € a
Leyde Instruccion Publicaque se publicao9de setembro
de 1857 e que se conece como Lei Moyano, nome do
ministro que a promoveu. Este lonxevo regulamento,
vixente ata 1970, ofrece unha pormenorizada anélise
educativa de todos 0s niveis docentes, pero tampouco
concreta o aspecto das dotacions dos centros, agas no
que se refire aos libros de texto aos que se lles dedica
todo o Titulo V (arts. 86 ao 93).

Pola suUa parte, os responsables do Instituto de Lugo
tamén recofnecian a necesidade de contar co material
axeitado para as suUas clases, e procurarian, desde a
sla mesma instalacién, conseguir un equipamento
suficiente para desenvolvelas.

Cando se abria o curso 1846-47, o novo director Leoncio
Perején amosaba a sUa preocupaciéon pola adquisicion
do instrumental necesario para as clases practicas
de Fisica, Quimica e Historia Natural, presentando
un presuposto de case que 10.000 rs. para ese fin,
e sinalando a pertinencia de que un representante
do Instituto se desprazase a Madrid para efectuar as
compras do material nas mellores condicions posibles.
Asi mesmo, o director Perején encargaba a elaboracion
dun primeiro inventario no que se relacionaban os
aparatos de fisica, a colecciéon de minerais, os libros
e 0S mobles existentes no centro. Asi sabemos que,
segundo o mencionado catalogo, na relaciéon patrimonial
do Instituto se incluian 351 mostras minerais e 44
instrumentos de fisica.

Na primeira memoria tipografiada que conservamos
do Instituto, a do curso 1859-60, o gabinete de Fisica
contaba xa con 121 maquinas e aparellos, unha
coleccién de 500 minerais —100 deles clasificados—,
0 Atlas Zooldxico de Aquiles Compte composto de 89
laminas, un cadro de ascensions aerostaticas, e estaba
pendente a recepcién dunha remesa de aves e animais
disecados. A clase de Xeografia e Historia posufa unha
coleccién de 28 cartas e mapas, algins murais de
relevo, dous cadros histéricos universais, dous Atlas
histérico-xeograficos de S. Sage, e dous xogos de
esferas completos (terrestre, celeste e armilar). A aula
de matematicas disponia de dlas coleccidons de sélidos,
unha plancheta, niveis, xogos de pesas e medidas, etc.
A de Debuxo 237 modelos, e a de repaso de lectura
e escritura distintas mostras. Polo que respecta a
biblioteca a compufan 1.150 volumes de distintas
materias, indicandose neste capitulo as adquisicions
mais recentes.

A partir de tan tempera data o patrimonio do Instituto
lucense foi medrando progresivamente, ainda que non
sempre coa mesma aceleracion, xa que, ata fins do
século XIX, as circunstancias econémicas dificiles nas
gue Viviu o instituto e a slia dependencia a respecto da
Corporacion provincial, restrinxian as posibilidades de
compras.

Lamina pedagoxica sobre os nocivos efectos do alcohol, utilizada nas
clases da materia de Fisioloxia e Hixiene,

Por un Real Decreto de 17 de agosto de 1901 os
institutos de segunda ensinanza pasaban a ser
denominados Institutos Generales y Técnicos. Non era
un simple cambio de nome, xa que as circunstancias
educativas estdbanse modificando considerablemente
no pais desde a creacion, un ano antes, do Ministerio
de Instruccion Publica. Aproveitando o cambio de
denominaciéon o ministro Romanones proponhia, asi
mesmo, un novo plan educativo no que o bacharelato
quedaba estruturado en seis anos nos que se estudarian,
especialmente nos ultimos cursos, materias de caracter
pragmatico como Cosmografia, Fisica, Quimica, Historia
Natural, Fisioloxia e Hixiene € mesmo Agricultura e
Técnica Agricola e Técnica Industrial, as duas ultimas
como materias particularmente innovadoras que
pretendian xustificar o cambio de denominacién. Ese
cambio acompanabase da recomendacion de facer
as reformas en locais e material que se estimasen
oportunas, para o0 que se daba aos claustros o prazo
dun mes (art. 80). No caso do Instituto de Lugo esas
reformas non deberon ser moi amplas, xa que o centro
se mantina constrinxido nos locais que lle cedia a
Deputaciéon no seu propio pazo. De todos os xeitos
algo debeu facerse, como habilitar unha nova aula de
Debuxo, e comprar certos materiais para practicas que
explican a existencia no centro de pezas de tipoloxia
bastante sorprendente se consideramos as que serian
necesarias para desenvolver os estudos actuais.

Non debeu ser desprezable para a practica dun ensino
mais aberto e flexible, 0 exemplo de institucions como
a Junta de ampliacion de estudios e investigaciones
cientificas (JAE) ou o Instituto-Escuela, inspirados na
lina pedagodxica da Institucion Libre de Ensinanza. A JAE,
creada por un Real Decreto de 11 de xaneiro de 1907,
preocupabase por un modelo de estudos de caracter
cientifico que se inspiraria na vangarda educativa
europea, por iso impulsard unha politica de bolsas
no estranxeiro da que se aproveitaron tamén alguns
lucenses, como o médico Paulino Suérez ou as irmans
Elisa e Jimena Fernandez de la Vega. A idea era, desde
logo, que os bolseiros, ao retornar a Espafna, desen a
cofecer os resultados dos traballos desenvolvidos e
favorecesen con esa experiencia a mellora do ensino e
dos centros de investigacion (art.15). Outro decreto de
6 de maio de 1910 permitia a JAE a creacion en Madrid
dunha Residencia de Estudiantes, a que, ainda que
pretendia “facilitar a las clases sociales mas modestas
el acceso y la prosecucion de los estudios superiores”,
non deixou de ser unhainstitucion bastante elitista, pese
a que financiara cada ano un niumero de prazas gratuitas.
O Instituto-Escuela seria a segunda institucién creada
ao amparo da JAE por outro Real Decreto de 10 de maio
de 1918, neste caso se trataba dun centro de ensino
secundario que deberia ser modélico para os restantes
da nacion. Os seus profesores foron seleccionados en
toda Espafa, e un deles, o catedratico de Agricultura
Jaume Crespi Jaume, procedia do Instituto lucense.

Do primeiro terzo do século XX conservamos bastantes
Memorias anuais do Instituto nas que, a miudo, se
lembran as compras de material realizadas nese curso.
Por exemplo, na de 1921-22, cando o instituto ainda
non chegaba aos 300 alumnos, case que todos homes,
as compras de material cientifico privilexiaban aos
departamentos mais pragmaticos, como os de Fisica,
Quimica, Historia Natural, Xeografia, que recibia neses
momentos unha colecciéon de cinco mapas murais, e
Historia, a que chegaba outra de laminas ilustradas. Asi
mesmo, adquirianse libros para a biblioteca e maquinas
de mecanografia para as oficinas. Outra importante
remesa de material cientifico conseguiuse a través do
Ministerio grazas as disposiciéns que permitian as RR
OO de 4 de febreiro e de 31 de maio de 1922.

Coleccion de cristais de proxeccion

Pese a que noutros aspectos non foi unha lei afortunada,
o Real Decreto de 25 de agosto de 1926 que é conecido
como Plan Callejo, tamén concedia importancia
aos traballos practicos como complemento dos
conecementos tedricos, e implantaba a obrigatoriedade
das permanencias, periodos lectivos nos que se
desenvolverian esas practicas, se estimularian habitos
de traballo e se ensinaria a estudar aos mozos escolares.
Iso obrigou aos centros a adquirir mapas, planos,
mostras xeomeétricas e ldaminas pedagdxicas que foron
ampliando os seus fondos.

O caso € que, no primeiro terzo do século XX o Instituto
provincial de Lugo debeu aumentar considerablemente
0 seu patrimonio material, en especial na etapa 1918-
1930 que coincide coa do catedréatico de Fisica e Quimica
Salvador Velayos na direccion do centro. Seguramente,
outros docentes da area de Ciencias tamén estimularon
as compras de material indispensable para as practicas
das suas materias, como Primo Castro Pita (director
entre 1900-1901), ou Alfredo Rodriguez Labajo (director
entre 1930 e 1941). Os directores da area de Letras,
predominantes no século XIX, non parece que foran
tan activos nas compras de material non bibliografico,
preferindo a adquisicién de libros ou, en todo caso, de
laminas pedagoxicas.

Rematada a Guerra Civil, a lexislacion franquista
preocupouse mais de garantir o ambiente relixioso
e patridtico nos centros que das suUas dotaciéns de
medios e instrumental pedagdéxico. Eran, ademais,
tempos de fame e penurias, que non permitian grandes
ledicias de investimento ou de dotacion. Ainda asi,
no caso de Lugo, prosperou, precisamente nos anos
corenta, a construciéon dun novo edificio para Instituto
como se demandaba desde facia moitas décadas. Esa
etapa, que coincide coa direccién doutro catedratico
de Fisica e Quimica, Delio Mendanha (1941-1955),
volveria a permitir un incremento patrimonial, xa que
ao instalarse o Instituto no seu edificio da avenida
Rodriguez Mourelo, resultou obrigado dotar esas
dependencias, e esta circunstancia motivou unha
modernizacion das instalacions e unha renovacién dos
equipamentos. Foi nesta época cando se organizaron
as vitrinas de animais desecados que cobren gran parte
dos corredores superiores, € que tenen unha débeda
incuestionable co que foi catedratico de Ciencias do
Instituto Masculino, entre 1943 e 1956, Francisco
Bernis Madrazo. Desgraciadamente, outras coleccions
favorecidas polo dinamismo deste profesor e dos seus
discipulos, perdéronse, como unha interesantisima
seleccion de ninos de paxaros de Galicia, que foron
retirados “como palla vella" nalgunha desafortunada
obra de reforma posterior.

A sucesivas remesas de material educativo, cada vez
mais moderno, na segunda metade do século XX, foron
apartando as antigas pezas, pese a que algunhas delas,
nin sequera sairan das suas embalaxes orixinais, logo,
moitas quedaron aparcadas en faiados e armarios sen
que foran aproveitadas para fins didéacticos. A verdade
e que se esta desidia non foi boa para mellorar a
ensinanza, serviu polo menos, para non deteriorar as
pezas, moitas das que se conservan hoxe en perfecto
estado.

En 1992, o Instituto, xa chamado Lucus Augusti,
propuxose celebrar os 150 anos do seu nacemento,
circunstancia que permitiu descubrir e demostrar que
era 0 mais antigo de Galicia, e desde esta historicidade
procurar a recuperaciéon do seu patrimonio. Constituiuse
entdn unha pequena mostra expositora nunha parte
da actual sala de profesores, pero era este un espazo
pouco axeitado para contemplar e estudar as pezas.
Haberia que esperar ainda unha década para que, cunha
direccion particularmente sensible ao sentido histérico

do Instituto, se tomardn unha serie de iniciativas que
0 converteron nun centro museable: novas vitrinas
nas escaleiras de acceso, renovaciéon do arquivo e da
biblioteca, unha coleccion de 125 obras de pintura e
escultura de antigos profesores e alumnos e, sobre
todo un espazo duns 130 m? nos que radica a actual
Coleccién Visitable.

A sala exposicién foi inaugurada en outubro do ano
2003, pola mesma época na que se asinaba o acordo
institucional polo que o Instituto Lucus Augusti
convertiase en membro fundador da rede do Museo
Pedagodxico de Galicia. Na mostra que se presenta
na actualidade ofrécese unha seleccién dos materiais
pedagodxicos que o Instituto provincial foi acumulando
ao longo de 160 anos de historia. A limitacién de
espazo impoén unha apertada e heteroxénea exposicion,
gue requiriria un aumento de superficie do que, hoxe
por hoxe, non pode dispofer o Instituto. Hai nela un
recordo dos expedientes académicos de alumnos
ilustres, mostras dos libros de matricula mais antigos,
unha seleccién dos exemplares bibliograficos mais
estimables, unha mostra de preparaciéns e traballos
realizadas polo alumnado, unha exposicién de pezas
minerais seleccionadas, algunhas fotografias de
alumnos e profesores, mapas e ld&minas pedagodxicas,
magquetas en escaiola e, sobre todo, a exhibicién de
numerosas pezas de material practico de fisica, quimica,
mecénica, Ooptica e historia natural. Outras pezas
curiosas que se poden contemplar na visita a esta sala
son as dun manequin coa vestimenta decimondnica
dun catedréatico, o érgano da antiga capela, un pupitre
do mobiliario escolar de mediados do século vinte, ou
algunhas antigas maquinas de escribir e de fotografia.

En fin, mais que seguir, parece recomendable aconsellar
unha visita que, en principio, resulta particularmente
interesante para agueles que queiran recuperar a
memoria histérica da nosa pedagoxia. Agardamos que
sirvan para animar esa visita a contemplacién dalgunhas
pezas que acompanan estas lifas, e, en todo caso, o
visitante que se decida realizala poderéa ter empatia con
outros tempos, non estou moi seguro de se mellores
ou peores, do noso ensino.

Lugo, xuno de 2008

rede mupega

Exposicion permanente
do Fondo Histoérico - Educativo
do

IES Lucus Augusti

XUNTA DE GALKCIA

Balanza de precision. Principios do século XX

Caixa para practicas de quimica de principios do século XX Forno de reverbero, utilizado para destilacions, evaporacions e
outras practicas

Caixa de reactivos do primeiro terzo do século XX Modelos, en escaiola, do ollo e do corazén, para o ensino da
anatomia humana

Céamara de fotos de fol. Primeiro terzo do século XX Libro do século XVI

Caixa de insectos, anos corenta do século XX

Duas vistas xerais da Coleccién Visitable do IES Lucus Augusti

